
FJALA E HAPJES 

Zonja dhe Zotërinj, 
Të nderuar miq dhe pjesmarrës të këtij Simpoziumi, 
Të dashur kolegë, 
Kam kënaqësi dhe nder të veçantë që në emër të 

Këshillit Organizues dhe të Institutit të Historisë në 
Prishtinë të hap punimet e Simpoziumit Shkencor me 
temën ,,80-vjetori i betejës së Galicës nën udhëheqjen 
e Azem Bejtës”. Më këtë rast më lejoni t'ju pershëndes 
me përgëzimet dhe urimet me të sinqerta për nderin që 
i bëni me pjesmarrjen Tuaj veprës atdhetare të tribunit 
popullor dhe komandantit të çetave çlirimtare, Azem 
Bejtë-Galica. 

Në veçanti Ju shpreh falenderimin tim dhe 
respekt për pjesmarrje: Z. Rexhep Osmani, ministër 
i Arsimit Shkencës dhe Teknologjisë, Z. Haki Shatri, 
ministër i Ekonomisë dhe Financave, Deputetëve 
të Parlamentit të Kosovës dhe përfaqësuesve të 
institucioneve shtetërore, shkencore dhe kulturore. 

Poashtu falënderoj Dekanin e Fakultetit Filologjik, 
Prof. dr. Enver Mehmetin për mundësitë që na krijoi 
që ky Simpozium të mbahet në kushte të volitshme 
në këtë Amfiteatër me tradita të larta të prezentimit 
të rezultateve shkencore. 

Të nderuar pjesëmarrës, 

Siç shihet edhe nga Programi kemi dashur që vitin 
jubilar, 80 vjetorin e kësaj beteje fatale me ç'rast merr 
plagë vdekjeprurëse protagonisti kryesor i shumë 
betejave dhe i Lëvizjes Çlirimtare Azem Bejta, ta 
shënojmë me një Simpozium shkencor, ku pritet që 
t'arriturat e tyre t'i prezentojnë 22 referues, kryesisht 
historianë, por edhe specialistë të degëve të tjera të 
përafërta nga Kosova, Shqipëria dhe nga Maqedonia. 
Të gjithë këta studiues do të perpiqen që secili nga 
këndvështrimi i problematikës që shtjellon të hedhin 
dritë mbi këtë ngjarje të rëndësishme të historisë 
sonë. 

Për figurat e shquara të historisë së një kombi 
sa do të njohura të jenë, gjithnjë mbetet vend për t'i 
studiuar, vlerësuar e rivlerësuar në mënyrë që ato të 
reflektojnë me porositë gjithnjë aktuale në kohë dhe 
hapësirë me fuqinë e veprës së tyre fisnike. 

Azem Bejta padyshim se është nga ato personalitete 
madhore të historisë shqiptare që na ka vënë borxh 
për ta përkujtuar me pietet e respekt të thellë. Këto 
ditë, veç këtij Simpoziumi që po e mbajmë me forca të 
përbashkëta shkencore, ashtu siç jep mesazhin edhe 
vepra e Azemit, për të nderuar emrin dhe rolin e tij 
në Lëvizjën Çlirimtare midis dy luftërave botërore, 
Kuvendi Komunal i Vushtrrisë do të bëjë përurimin 
e Kompleksit Përkujtimor në fshatin Galicë si dhe do 
të organizojë një Akademi Përkujtimore në mbrëmjen 

-e 15 korrikut në Shtëpinë e Kulturës ,,Hasan 
Prishtina”. 

Të gjitha këto aktivitete që po organizohen janë 
përpjekje modeste për të larë një pjesë të borxhit dhe 

20 



për ta nderuar emrin dhe veprën e Azem Bejtës si dhe 
një plejade luftëtarësh trima që u sakrifikuan për ta 
nderuar çështjen kombëtare. 

Zonja dhe Zotërinj, 8 

Sot, më shumë se kurrë, kemi nevojë të dëgjojmë Ë 
për veprat fisnike të emrave të paharruar të historisë i 
soné. Ata meritojné té nderohen dhe t’u béhét jehoné Ë 
veprës së tyre patriotike. i 

Duke e deklaruar të hapur këtë Simpozium i 
shkencor kushtuar figurés madhore té Azem Bejtés, ; 
edhe njëherë Ju falënderoj dhe referuesve Ju uroj ë 
punë të mbarë e të suksesshme. pl 

